
ᓱᖃᑦᓯᑎᑦᓯᓂᕐᒥᒃ ᐱᓇᓱᕝᕕᒃ 

 

ᐱᓇᓱᐊᕐᑕᕕᓂᕐᓂ ᑐᓴᕐᑎᓯᒍᑎ 

ᒪᓐᓂᓕᐅᒥ ᐊᒥᕃᔭᐅᒧᑦ 2023 

 

 

ᓱᖃᑦᓯᑎᑦᓯᓂᕐᒥᒃ ᐱᓇᓱᕝᕕᒃ ᑲᒪᒋᔭᖃᓲᖑᕗᖅ ᓱᖃᑦᓯᑎᑦᓯᖃᑦᑕᓂᒃᑯᑦ ᓄᓇᓕᓕᒫᓂ, ᐱᒍᑦᔨᓂᖃᓲᖑᑦᓱᑎᒃ 

ᐅᕕᒃᑲᓂᓗᐊᖕᖑᐊᖅ ᓄᓇᕕᒻᒥ. 

 

ᓄᑖᖅ ᑮᓇᐅᔭᖃᕐᑎᓯᒍᑎ ᑲᕙᒫᐱᓕᒫᓄᑦ - ᐊᒥᕃᔭᐅᑦ 2023 ᐱᒋᐊᓛᕐᓂᖓ 

ᒪᓂᒪᔭᐅᔪᖅ ᒫᓯᐅ ᑐᕋᐅᓰᒧᑦ, ᐊᖓᔪᕐᖄᖅ ᒥᓂᔅᑕᐅᕕᒻᒥ ᐃᙯᓕᓴᕐᓂᒥᒃ, ᓱᖃᑦᓯᓂᕐᒥᒃ ᐊᒻᒪᓗ ᐊᓃᕐᓂᒥᒃ: 

ᒪᓐᓂᓕᐅᖑᓚᐅᔪᒥ, ᒥᓂᔅᑕ ᑲᒪᒋᔭᖃᓲᖅ ᐃᙯᓕᓴᕐᓂᒥᒃ, ᓱᖃᑦᓯᓂᕐᒥᒃ ᐊᒻᒪᓗ ᐊᓃᕐᓂᒥᒃ ᐱᒋᐊᖕᙰᔪᕕᓂᖅ 

ᓄᑖᒥᒃ ᑮᓇᐅᔭᖃᕐᑎᓯᓂᕐᒥᒃ ᐃᑲᔪᕐᓯᒍᑎᒥᒃ ᐃᙯᓕᓴᕐᓂᒥᒃ, ᓱᖃᑦᓯᓂᕐᒥᒃ ᐊᒻᒪᓗ ᐊᓃᕐᓂᒥᒃ ᐱᒍᑦᔨᕕᓐᓂ 

(PAFIRSPA). 

  

ᑮᓇᐅᔦᑦ ᑐᕌᒐᖓᑦ $300ᒥᓕᐊᓐ, ᐱᓇᓱᐊᒐᑦᓴᖅ, ᒪᕐᕉᓂᒃ ᐃᓗᓕᑦᑕᖃᕐᓱᓂ(i) ᑐᕌᒐᖃᕐᖁᖅ ᓄᑖᓂᑦ 

ᐃᓪᓗᓴᓕᐅᕈᑎᑦᓴᓂᒃ ᐅᕝᕙᓘᓐᓃᑦ (ii) ᓄᑕᐅᓯᓕᕐᑐᐃᓂᕐᒥᒃ ᐃᓪᓘᒌᕐᑐᓂ. 

  

ᐃᓗᓕᖓ 1 ─ ᐃᙯᓕᓴᕐᓂᒥᒃ, ᓱᖃᑦᓯᓂᕐᒥᒃ ᐊᒻᒪᓗ ᐊᓃᕐᓂᒧᑦ ᐃᓪᓗᐃᑦ: ᑮᓇᐅᔭᖃᕐᑎᓯᒍᑎᐅᒍᓐᓇᑐᑦ 

ᐱᓇᓱᐊᕋᑦᓴᓄᑦ ᓴᓇᒋᐊᓪᓛᓂᕐᒥᒃ, ᓄᑕᐅᓯᓕᕐᑐᐃᓂᕐᒥᒃ, ᓴᓇᓂᕐᒥᒃ ᐅᕝᕙᓘᓐᓃᑦ ᐃᙯᓕᓴᕐᕕᓴᓂᑦ ᐊᒻᒪᓗ 

ᓱᖃᑦᓯᑎᑦᓯᕕᓐᓂ ᐃᓪᓗᓂᑦ ᑎᒥᒧᑦ ᓂᒪᒍᑎᐅᒍᓐᓇᑐᓂ ᓄᐃᑦᓯᓂᒃᑯᑦ, ᓯᓚᒥᐅᖕᖏᑐᖅ, ᐆᑦᑑᑎᒋᓗᒍ 

ᓯᐊᕐᕆᔭᕐᕖᑦ, ᐳᐃᑦᔪᕋᕐᕖᑦ, ᓱᓇᑐᐃᓐᓇᓅᓕᖓᔪᓂᒃ ᐱᒍᑦᔨᕖᑦ, ᐸᑦᑕᕖᑦ ᐅᕝᕙᓘᓐᓃᑦ ᐊᓇᐅᓪᓚᕖᑦ. 

ᓀᓪᓕᑎᕐᓗᒍ, ᓱᓇᑐᐃᓐᓇᕕᒻᒥ ᐃᓪᓗᒥᒃ ᐱᓇᓱᐊᕐᓃᑦ ᐅᕝᕙᓘᓐᓃᑦ ᐃᙯᓕᓴᕐᕕᒥᒃ ᐱᕕᑦᓴᐅᕗᑦ. 

  

ᐃᓗᓕᖓ 2 ─ ᓯᓚᒥ ᐃᓪᓗᐃᑦ: ᑮᓇᐅᔭᖃᕐᑎᓯᒍᑎᐅᕋᔭᕐᑐᑦ ᓯᓚᒥ ᓱᖃᑦᓯᕕᓕᐅᕐᓂᑯᑦ ᐊᒻᒪᓗ 

ᓄᑕᐅᓯᓕᕐᑐᐃᓂᒃᑯᑦ ᓯᓚᒥ ᓱᖃᑦᓯᕕᐅᔪᓂᑦ, ᐆᑦᑑᑎᒋᓗᒍ ᐱᓱᕝᕖᑦ ᐊᕐᖁᑏᑦ. 

  

ᓄᓇᖃᕐᖄᓯᒪᔪᐃᑦ ᓄᓇᓖᑦ ᐊᒻᒪᓗ ᑎᒥᐅᔪᐃᑦ ᐃᓕᒐᓱᐊᖁᔭᐅᕗᑦ ᑖᑦᓱᒧᖓ ᐃᑲᔪᕐᓯᐅᑎᒨᓕᖓᔪᒥᒃ.   

 

ᖃᐅᔨᒪᔭᐅᒋᐊᓕᒃ: ᖁᓛᓃᑦᑐᑦ ᑐᓴᕐᑎᓯᒍᑏᑦ ᐱᕕᐅᓯᒪᔪᑦ ᓄᓇᓕᒻᒥ ᓱᖃᑦᓯᑎᕐᓯᓂᕐᒥᒃ ᑐᑭᒧᐊᕐᑎᓯᔨᖏᓐᓂ ᐊᒻᒪᓗ 

ᓄᓇᓕᒻᒥ ᐱᓇᓱᑦᑎᓂᒃ ᖃᕆᑕᐅᔭᑎᒍᑦ ᑎᑭᑕᐅᓯᒪᔪᓂᒃ ᐊᐅᒡᒎᓯ 25, 2023-ᖑᑎᓪᓗᒍ. ᓄᓇᓖᑦ ᖃᐅᔨᓴᖁᔭᐅᔪᑦ 

ᑐᓴᐅᒪᑎᑦᓯᒍᑎᓂᒃ ᑕᒪᑦᓱᒧᖓᓕᖓᔪᓂᒃ ᐊᒻᒪᓗ ᑫᐋᔩ ᓱᖃᑦᓯᑎᑦᓯᓂᕐᒥᒃ ᐱᓇᓱᕝᕕᖓᓄᑦ ᐅᖄᓚᓗᑎᒃ 

ᑐᓴᖃᑎᖃᕈᒪᒍᑎᒃ ᑐᑭᓯᒋᐊᑦᓯᐊᕈᒪᕈᑎᓪᓘᓃᑦ ᐃᓚᐅᖃᑕᐅᓂᕐᒧᑦ.   

- ᐅᖄᕕᑦᓭᑦ: T. ᕕᓕᑉ, ᐃᙯᓕᓴᕐᑎᓯᓂᕐᒥᒃ ᑐᑭᒧᐊᕐᑎᓯᔨ ᐊᒻᒪᓗ E. ᑫᓐ, ᐃᙯᓕᓴᕐᑎᓯᓂᕐᒥᒃ 

ᑲᔪᓯᒃᑫᔨ  

 

ᐅᑭᐅᕐᑕᑐᒥ ᐅᑭᐅᒥ ᐱᖕᖑᓂᐊᕐᔪᐊᖅ - AWG 2024 

ᐅᑭᐅᕐᑕᑐᒥ ᐅᑭᐅᒥ ᐱᖕᖑᓂᐊᕐᔪᐊᖑᓛᕐᑐᑦ ᐊᑑᑎᓛᕐᓂᐊᑐᑦ ᒫᑦᔨ 10-ᒥ 16-ᒧᑦ, 2024-ᖑᑎᓪᓗᒍ ᒪᑦ-ᓲ ᐴᕉᒥ, 

ᐊᓛᔅᑲ,  ᐊᒥᐊᔨᑲᓂ. 

ᕕᓕᑉ ᓯᐊᓴᓐ ᐱᓇᓱᑦᑎᑖᕆᔭᐅᔪᕕᓂᖅ ᐅᑭᐅᕐᑕᑐᒥ ᐅᑭᐅᒥ ᐱᖕᖑᓂᕐᔪᐊᒥ ᑲᔪᓯᒃᑫᔨᐅᓂᐊᕐᑎᓗᒍ ᒣ 19, 

2023-ᒥ. ᓯᐊᓴᓐ ᑫᐋᔩᒃᑯᓂᑦ ᐃᑲᔪᕐᓯᓚᐅᕐᓯᒪᔪᖅ AWG-ᒥ ᐋᓪᐴᑕ 2023-ᖑᑎᓪᓗᒍ. 

 

ᓄᓇᕕᒃ-ᑯᐯᒃ ᐃᓚᒌᓂᑦ ᑭᒡᒐᑐᕐᑏᑦ ᕕᓕᑉ ᓯᐊᓴᓐ ᐊᒻᒪᓗ ᐄᒪ ᑫᓐ ᐁᓯᒪᓛᕐᓂᐊᑑᒃ M2 - ᐊᐅᓚᑦᓯᓂᓕᕆᓂᕐᒥᒃ 

ᐊᒻᒪᓗ ᐱᒍᑦᔨᕕᐅᔪᓂᑦ ᕿᒥᕐᕈᒋᐊᕐᑐᓗᑎᒃ ᐃᓚᐅᓛᕐᑐᓕᒫᓄᑦ - ᐊᓛᔅᑲᒥ ᐊᒥᕃᔭᐅᑦ 25-28. ᕕᓕᑉ ᓯᐊᓴᓐ 

ᐊᒻᒪᓗ ᐁᓴ ᐸᑮᕐ ᐃᓚᐅᓚᐅᕐᓯᒪᔫᒃ M1 ᐊᓛᔅᑲᒥ ᒣ 8-ᒥ 11-ᒧᑦ, 2023.  

ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᒧᑦ ᐱᒋᐊᖕᖓᓂᕐᒧᑦ ᐱᔭᑦᓴᕆᔭᐅᔪᑦ ᑐᓴᕐᑎᓯᒍᑎᖓ: 

a. ᐊᓐᓄᕌᑦ ᐊᒻᒪᓗ ᐃᓚᑦᓴᖏᑦ - ᐊᒥᓱᓂᑦ ᓂᐅᕐᕈᓯᕐᕕᓂ ᐅᑕᕐᕿᖏᓐᓇᑐᒍᑦ ᓂᐅᕕᓚᐅᕐᓇᑕ. ᒫᓐᓇ 

ᐱᓕᐅᕐᑏᑦ ᐃᑭᑦᑐᐹᓗᐃᑦ.  

b. ᓴᕝᕕᒥᐅᑌᑦ ᐱᔭᕇᕐᑕᐅᕆᐊᕕᑦᑐᑦ ᐱᓇᓱᐊᕐᑎᑕᑦᑎᓄᑦ. ᐊᓪᓚᖑᐊᕐᑕᕕᓂᖅ ᓂᕈᐊᕐᑕᐅᓯᒪᔪᖅ 

ᓴᓇᔭᐅᔪᕕᓂᖅ ᑐᓂᔭᕕᓂᐅᑦᓱᓂ ᑦᔨᐊᓂᕗ ᓚᐹᔅᒧᑦ 2020-ᐅᑎᓪᓗᒍ, ᐊᑐᕐᑕᐅᓚᐅᕐᓯᒪᖕᖏᑐᖅ 

ᖃᓂᒻᒪᓇᕐᑐᖅ ᓯᓚᕐᔪᐊᒥ ᐃᕐᐸᑎᓐᓂᕕᓂᖓᓄᑦ ᐊᒻᒪᓗ ᓄᕐᖃᑎᑕᐅᓂᕕᓂᖓᓄᑦ ᒍᐁᑦᖁᐊᔅᒥ AWG.  

c. ᖃᕆᑕᐅᔭᑎᒍᑦ ᑐᓴᖃᑎᒌᕝᕕᒃ: ᖃᕆᑕᐅᔭᑎᒍᑦ ᑕᑯᑦᓴᐅᑎᑦᓯᓃᑦ ᕓᔅᐳᒃᑎᒍᑦ ᐱᒋᐊᕐᓯᒪᓕᕐᑐᑦ. ᐃᓕᒌᑦ 

ᓄᓇᕕᒃ-ᑯᐯᑦ (TNQ) ᒪᑉᐱᒐᖓ ᓄᑕᐅᓯᓕᕐᑕᐅᓯᒪᓕᕐᑐᖅ ᐱᓇᓱᐊᖃᑎᒋᑦᓱᒋᑦ ᑫᐋᔩ ᑐᓴᐅᒪᖃᑎᒌᕝᕕᖓᓂ 

ᐱᓇᓱᑦᑎᖏᑦ.  

d. ᖃᕆᑕᐅᔭᑎᒍᑦ ᐃᓕᒐᓱᐊᕐᓃᑦ ᓄᓇᓕᓕᒫᑎᒍᑦ ᐆᑦᑐᕋᕋᓱᐊᕐᓂᖃᕐᑎᓗᒋᑦ ᐃᓗᕐᕈᓯᑎᒍᑦ ᐱᓕᐅᑦᔨᑏᑦ, 

ᐃᙯᓕᓴᕐᑏᑦ ᐊᒻᒪᓗ ᐱᒋᐅᕐᓭᔨᑦᓭᑦ ᓄᐃᑕᐅᓯᒪᓕᕐᑐᑦ ᐊᒻᒪᓗ ᑕᑯᑦᓴᐅᓕᕐᓱᑎᒃ. ᐊᐅᒡᒎᓯ 16, 2023 

ᐱᒋᐊᕐᓱᒍ, ᖁᓕᓪᓗ ᐱᖓᓲᔪᕐᑐᐃᑦ (16) ᐃᓕᒐᓱᐊᕐᓯᒪᓕᕐᑐᑦ ᐱᒋᐅᕐᓭᔨᑦᓴᒧᑦ/ᐊᐅᓚᑦᓯᔨᑦᓴᒧᑦ ᐊᒻᒪᓗ 

ᐊᕙᑎᓪᓗ ᖁᓕᓪᓗ ᑕᓪᓕᒣᑦ (35) ᐃᓕᒐᓱᐊᕐᓯᒪᓕᕐᑐᑦ ᐃᙯᓕᓴᕐᑏᑦ/ᐃᓗᕐᕈᓯᑎᒍᑦ ᐱᓕᐅᑦᔨᑏᑦ. 

ᐃᓕᒐᓱᐊᕐᓃᑦ ᐃᓱᓕᕝᕕᓴᖓ ᐊᒥᕃᔭᐅᑦ 1 ᐱᒋᐅᕐᓭᔨᐅᓂᕐᒧᑦ/ᐊᐅᓚᑦᓯᔨᐅᓂᕐᒧᑦ ᐊᒻᒪᓗ ᐊᒥᕃᔭᐅᑦ 30 

ᐃᙯᓕᓴᕐᑏᑦ/ᐃᓗᕐᕈᓯᑎᒍᑦ ᐃᓚᐅᔪᑦᓭᑦ. 

e. ᐱᒍᒪᔭᐅᑎᑦᓯᒐᓱᐊᕐᓃᑦ ᓀᓪᓕᑎᕐᓯᒪᔪᑦ ᓄᐃᑕᐅᓛᕐᓂᐊᑐᑦ ᓄᓇᓕᓕᒫᓅᓕᖓᓗᑎᑦ ᐊᒥᕃᔭᐅᖑᑎᓪᓗᒍ - 

ᖁᓖᑦ (10) ᐊᑭᓐᓇᒥᐅᑌᑦ ᓄᓇᓕᓐᓄᑦ ᐊᑐᓂ ᐊᓯᖏᓪᓗ. 

f. ᓱᖃᑦᓯᑎᑦᓯᓂᕐᒧᑦ ᐱᓇᓱᕝᕕᖓ ᑲᑎᒪᓂᓕᕕᓃᑦ ᑲᑎᖃᑎᒌᑦᓱᑎᒃ ᔪᓓ 4-ᒥ 7-ᒧᑦ ᐅᖄᖃᑎᒌᑦᓱᑎᒃ 

ᐊᒻᒪᓗ ᑲᔪᓯᐅᑦᔨᓱᑎᒃ ᐸᕐᓇᓯᒪᐅᑎᑦᓴᓕᒫᓂᒃ ᐊᒻᒪᓗ ᐅᓪᓗᖁᑎᑦᓴᓂᒃ ᓄᓇᓕᓕᒫᑦ ᐃᓕᒐᓱᐊᕐᓂᓴᖏᓐᓄᑦ 

ᐊᒻᒪᓗ ᐆᑦᑐᕋᕐᓂᓴᖏᓐᓄᑦ. ᓄᓇᓕᕐᔪᐊᑉ ᓯᓚᑖᓄᑦ ᐃᑳᒍᑏᑦ ᐱᓯᒪᔭᐅᓪᓚᕆᒋᐊᓖᑦ ᐱᖕᖑᐊᓂᕐᓄᑦ 

ᐊᒥᐊᔨᑲᒥ. ᐅᖄᖃᑎᒌᓐᓂᓕᕕᓃᑦ ᐃᑳᒍᑏᑦ ᐃᓱᓕᓐᓂᓴᖃᕐᑎᓗᒋᑦ ᐊᓛᔅᑲᒧᑦ ᐁᒍᓐᓇᖁᓪᓗᒋᑦ. 

ᖃᐅᔨᒪᔭᐅᒋᐊᓕᒃ: ᐃᑳᒍᑏᑦ ᐊᑐᕈᓐᓇᓯᐊᕆᐊᖃᓛᕐᑐᑦ 6 ᑕᕐᖀᑦ ᐱᖕᖑᐊᓃᑦ ᐱᔭᕇᕐᓯᒪᒐᓗᐊᕐᐸᑕ.  

g. ᐱᒋᐅᕐᓭᔨᑦᓭᑦ ᐱᒋᐅᕐᓴᑎᑕᐅᓂᑦᓴᖏᑦ ᐊᑑᑎᓛᕐᓂᐊᑐᑦ ᐆᒃᑑᐱᕆ 2023-ᒥ ᐊᒻᒪᓗ ᕕᕗᐊᕆ 2024-ᒥ.  

h. ᐊᓪᓚᓯᒪᔪᓕᐊᕕᓂᖅ ᐊᒻᒪᓗ ᐃᓗᓕᑦᓴᖏᑦ ᐊᐅᓪᓚᑎᑕᐅᓯᒪᓕᕐᑐᑦ ᐃᑲᔪᕐᑐᓴᐅᑐᐃᓐᓇᕆᐊᓕᓐᓄᑦ.  

i. ᑕᕐᕋᓕᔮᓕᐅᕐᓂᖅ Radio-Canada-ᒃᑯᓗ ᑕᑯᓐᓇᕋᑦᓴᖅ Au Suivant ᓄᐃᑕᐅᔪᕕᓂᖅ ᐊᐅᒡᒎᓯ 8, 2023-

ᒥ. ᑯᕆᔅᑎᕗ ᐊᕐᓇᑑᑲᓗᒃ ᑕᑯᑦᓴᐅᑎᑦᓯᓂᓕᕕᓂᖅ ᐅᑭᐅᕐᑕᑐᒥ ᐃᙯᓕᓴᕐᓂᒧᑦ ᓱᖃᑦᓯᐅᑎᑦᓴᓂᒃ ᐊᒻᒪᓗ 

ᐃᓚᒋᔭᕕᓂᐅᑦᓱᓂ ᕉᓯᐅ ᕙᓕᓐᓯᐊᒧᑦ ᑫᐋᔩ ᑐᓴᐅᒪᖃᑎᒌᕝᕕᖓᓂ ᐱᓇᓱᕝᕕᒥ ᐱᓯᒪᔪᖅ ᐊᒻᒪᓗ 

ᐃᑲᔪᕐᑕᐅᓱᓂ ᑎᐊᔪᕃ ᑲᒻᐳᐹᔅᒧᑦ - ᑰᓪᑎᑖᕐᓯᒪᔪᖅ AWG ᐱᓕᐅᑦᔨᓂᕐᒧᑦ - ᐃᑲᔪᕐᑎᐅᓱᓂ ᐊᒻᒪᓗ 

ᐱᑐᕝᕕᐅᓱᓂ ᒪᓐᑐᔨᐊᓪᒥ. ᐱᓇᓱᐊᕐᑕᕕᓂᖅ ᑕᑯᑦᓴᐅᓂᖃᓛᕐᑐᖅ ᐊᒥᕃᔭᐅᑦ ᓈᓂᖓᓂ. 

j. ᐱᐅᓯᐅᓛᕐᑐᑦ ᓄᓇᓕᓕᒫᓄᑦ: ᙯᖁᔭᐅᓯᒪᓃᑦ ᖃᕆᑕᐅᔭᑎᒍᑦ ᑎᑭᑦᓯᒪᔪᑦ ᔪᓓ 20-ᒥ ᐅᑯᓄᖓ (ᓯᕗᓕᕐᑎ, 

ᓄᓇᓕᒻᒥ ᐊᐅᓚᑦᓯᔨ, ᓄᓇᓕᒻᒥ ᐃᙯᓕᓴᕐᓂᒧᑦ ᑐᑭᒧᐊᕐᑎᓯᔨ, ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓ, 

ᐊᓯᖏᓪᓗ.) ᓄᓇᓕᒻᒥ ᐃᓄᑦᔪᐊᒥ ᙯᖁᔨᖁᓪᓗᒋᑦ ᓄᓇᓕᓕᒫᓂ ᐆᑦᑐᕋᕆᐊᕐᑐᑎᑦᓯᕕᐅᖁᔨᑦᓱᑎᒃ 

ᓅᕕᒻᐱᕆ 5-10 ᐅᕝᕙᓘᓐᓃᑦ ᓅᕕᒻᐱᕆ 12-17. ᐊᓪᓚᕕᐅᓯᒪᒻᒥᔪᑦ ᐊᐅᒡᒎᓯ 15-ᒥ. 

k. ᖃᖓᑦᑕᔫᕐᑎᒋᔭᐅᔪᑦᓭᑦ: ᐊᑭᑦᑐᕋᐅᑎᓃᑦ (ᑫᐋᔩ # 3047) ᐅᒃᑯᐃᑕᐅᓯᒪᔪᖅ ᐊᐅᒡᒎᓯ 21, 2023-ᒥ. 

ᓵᓚᓕᒃ ᑐᓴᕐᑎᓯᒍᑎᐅᓛᕐᑐᖅ ᐅᓪᓗᖓ ᓇᓗᓀᕐᑕᐅᕆᐊᖃᖏᓐᓇᑐᖅ.  

 

 

ᓄᓇᓕᓐᓄᑦ ᐳᓛᕆᐊᕐᓃᑦ ᓱᖃᑦᓯᑎᑦᓯᓂᕐᒥᒃ ᑐᑭᒧᐊᕐᑎᓯᔨᓄᑦ (LRC)  

 

ᓱᖃᑦᓯᑎᑦᓯᓂᕐᒥᒃ ᐱᓪᓗᑯᒋᐊᓕᓕᕆᓂᕐᒧᑦ ᐃᑲᔪᕐᑎ ᐊᒻᒪᓗ ᐱᓪᓗᑯᒋᐊᓕᓕᕆᓂᕐᓄᑦ ᖃᐅᔨᒪᔩᑦ (RTADA’s), 

ᑯᕆᔅ ᒫᑎᓐ ᐊᒻᒪᓗ ᕃᔭᓐ ᐊᕐᓇᑑᑲᓗᒃ ᖃᐅᔨᓴᕐᓂᓕᕕᓃᑦ ᓄᓇᓕᓐᓄᑦ ᐳᓛᕆᐊᕐᓱᑎᒃ ᒣᒥ ᐊᐅᒡᒎᓯᐅᑉ 

ᐱᒋᐊᕐᓂᖓᓄᑦ ᑎᑭᑦᓱᒍ. ᐅᖄᖃᑎᖃᖃᑦᑕᓱᑎᒃ ᓄᓇᓕᒻᒥ ᓱᖃᑦᓯᑎᑦᓯᓂᕐᒧᑦ ᑐᑭᒧᐊᕐᑎᓯᔨᖏᓐᓂᒃ (LRC’s), 

ᓄᓇᓕᒻᒥ ᐊᐅᓚᑦᓯᔨᓂᒃ, ᑮᓇᐅᔭᓕᕆᔨᓐᓂᒃ, ᐃᙯᓕᓴᕐᑎᓯᓂᕐᒥᒃ ᐃᓕᓐᓂᐊᑎᑦᓯᔨᓂᒃ ᐊᒻᒪᓗ ᓄᓇᓕᓐᓂ 

ᓵᓚᖃᖃᑦᑕᓯᒪᔪᓂᒃ ᓱᖃᑦᓯᑎᑕᐅᓂᒃᑯᑦ ᐊᒻᒪᓗ ᐃᙯᓕᓴᕐᓂᑯᑦ (ᐱᒋᐅᕐᓭᔩᑦ, ᐱᓕᐅᑦᔨᑎᕕᓃᑦ, ᑎᒥᐅᔪᐃᑦ) 

 

1. ᐊᑯᓕᕕᒃ - ᑯᕆᔅ ᒫᑎᓐ: ᐃᓓᔭᓯ ᐊᐅᓪᓚᓗᒃ, ᓄᓇᓕᒻᒥ ᐊᐅᓚᑦᓯᔨᐅᑉ ᐃᑲᔪᕐᑎᖓ - ᑲᕙᒫᐱᒃ 

ᐱᒍᑦᔨᓱᒍ; ᓛᔨ ᕿᐅᐳᑦ, ᓯᕗᓕᕐᑎᐅᑉ ᑐᖓᓕᐊ; ᓗᒃ ᐱᑖᕐ, ᐃᙯᓕᓴᕐᑎᓯᔨᕕᓂᖅ - ᐅᓪᓗᖏᑦ: ᔫᓂ 

21-24 

2. ᐳᕕᕐᓂᑐᖅ - ᑯᕆᔅ ᒫᑎᓐ: ᕕᓕᑉ ᐳᑐᒍ ᑐᑲᓚᒃ, LRC; ᐸᐅᓗᓯ ᓇᐹᕐᑐᒃ, ᓄᓇᓕᒻᒥ ᐊᐅᓚᑦᓯᔨ, ᒫᑭ 

ᑐᓗᒐᒃ (ᐊᓪᓚᑎᒻᒪᕆᒃ ᑮᓇᐅᔭᓕᕆᔨᐅᑉ ᐃᑲᔪᕐᑎᖓ) - ᐅᓪᓗᖏᑦ: ᔪᓪ 22-26 

3. ᐃᓄᒃᔪᐊᒃ - ᑯᕆᔅ ᒫᑎᓐ: ᐋᓗᐸ ᐃᐴ ᒣᓇ, LRC; ᕆᑭ ᒧᐊᖃᐅᔅ, ᓄᓇᓕᒻᒥᒃ ᐊᐅᓚᑦᓯᔨ; ᐋᓐᑎ 

ᒧᐊᖃᐅᔅ, ᐊᖓᔪᕐᖄᑉ ᑐᖓᓕᐊ ᒪᑭᑕᒐᓱᐊᕐᓂᒧᑦ ᐱᕙᓪᓕᐊᓂᖅ ᒪᑭᕝᕕᑯᓄᑦ ᐊᒻᒪᓗ AWG-ᒥ 

ᐱᓕᐅᑦᔨᔪᕕᓂᐅᒻᒥᓱᓂ; ᑎᐊᔪᕃ ᑲᒻᐳᐹᔅ, ᐊᑯᓂ ᐅᑭᐅᕐᑕᑐᒥ ᐃᙯᓕᓴᕐᓂᒧᑦ ᐱᒋᐅᕐᓭᔨᑐᖃᖅ ᐊᒻᒪᓗ 

ᐱᓕᐅᑦᔨᑎᐅᑦᓱᓂ; ᐄᑐᐊ ᑦᔫᓐᔅ, ᐊᑯᓂ ᑎᓃ ᐱᖕᖑᐊᑎᓂ ᐱᒋᐅᕐᓭᔨ, ᐱᓕᐅᑦᔨᑎ ᐊᒻᒪᓗ ᑲᒪᔨ 

ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᖅ - ᐅᓪᓗᖏᑦ: ᔪᓓ 26-30 

4. ᐅᒥᐅᔭᖅ - ᑯᕆᔅ ᒫᑎᓐ: ᐱᑕ ᓇᐹᕐᑐᒃ, LRC; ᐃᔅᑕ ᑲᒻᐳᐹᔅ, ᓄᓇᓕᒻᒥ ᐊᐅᓚᑦᓯᔨ - ᔪᓓ 30-

5. ᐳᕕᕐᓂᑐᖅ - ᕃᔭᓐ ᐊᕐᓇᑑᑲᓗᒃ: ᓱᐊᓯ ᐃᕐᖁᒥᐊ, ᑰᐱ ᓄᕙᓕᖕᖓ, LRC’s; ᑖᒥ ᓯᕐᖁᐊᓗᒃ, 

ᓄᓇᓕᒻᒥ ᐊᐅᓚᑦᓯᔨᐅᓂᕐᒧᑦ ᐃᑲᔪᕐᑎ - ᐅᓪᓗᖏᑦ: ᒣ 07-10 

6. ᐃᓄᒃᔪᐊᒃ - ᕃᔭᓐ ᐊᕐᓇᑑᑲᓗᒃ: ᐄᕙ ᓇᐅᔭᑯᓗᒃ, ᕕᓕᑉ ᐊᒫᒪᑦᑐᐊᒃ, ᐃᓇᖐᕐᑌᔨ LRC’s; ᕆᑭ 

ᒧᐊᖃᐅᔅ, ᓄᓇᓕᒻᒥ ᐊᐅᓚᑦᓯᔨ - ᐅᓪᓗᖏᑦ: ᒣ 10-12 

7. ᖁᐊᕐᑕᖅ: ᕃᔭᓐ ᐊᕐᓇᑑᑲᓗᒃ: ᒫᓂᑲ ᑕᕐᕿᐊᐱᒃ, LRC; ᓯᑖᓐᓕ ᐋᓗᐸ, ᐃᓇᖐᕐᑌᔨ ᓄᓇᓕᒻᒥ 

ᐊᐅᓚᑦᓯᔨᐅᓂᕐᒧᑦ - ᐅᓪᓗᖏᑦ: ᔪᓓ 23-ᒥ ᔪᓓ 29-ᒧᑦ, 2023  

 

 

ᐊᒥᐊᔨᑲᐅᑉ ᑕᕐᕋᖓᓂ ᓄᓇᖃᕐᖄᓯᒪᔪᐃᑦ ᐱᖕᖑᐊᕈᓯᖏᑦ (NAIG 2023 - ᖄᓕᕙᒃᔅ) 

  

ᐊᒥᐊᔨᑲᐅᑉ ᑕᕐᕋᖓᓂ ᓄᓇᖃᕐᖄᓯᒪᔪᐃᑦ ᐱᖕᖑᐊᕈᓯᖏᑦ ᖄᓕᕚᒃᔅᒦᑦᓯᒪᔪᑦ, ᓅᕙ ᔅᑰᓯᐊᒥ, ᔪᓓ 15-23. 

ᐃᓚᐅᑎᓪᓗᒋᑦ ᐱᓕᐅᑦᔨᑏᑦ ᐅᓄᕐᓂᖏᑦ 5,000 NAIG ᒪᕐᕈᕕᓪᓗᐊᑐᒥᒃ ᐅᓄᕐᓂᓴᓂᒃ ᐊᖏᓂᓕᒃ ᐅᑭᐅᕐᑕᑐᒥ 

ᐅᑭᐅᒥ ᐱᖕᖑᐊᓂᕐᔪᐊᖓᓂ.  

 

ᐱᖕᖑᐊᓂᐅᓲᑦ NAIG-ᒥ ᒪᑯᐊ: ᐱᑎᑦᓯᓂᖅ, ᑎᒥᒧᑦ ᓂᒪᓐᓃᑦ, ᐹᑦᒥᓐᑕᓐ, ᐹᔅᑭᑦᐹᓪ, ᖃᔭᕆᐊᕐᑐᓃᑦ/ᖃᔭᕐᑐᓃᑦ, 

ᑳᓪᕝ, ᖁᑭᐊᓃᑦ, ᓵᑯ, ᐊᓇᐅᓪᓚᓃᑦ, ᐳᐃᑦᔪᒐᕐᓃᑦ, ᕚᓕᐹ ᐊᒻᒪᓗ ᐹᖕᖑᐊᓃᑦ.  

 

ᓄᓇᕕᒃ ᐱᒍᑦᔭᐅᓯᒪᔪᖅ ᑯᐯᒃ ᐃᓗᕐᕈᓯᑎᒍᑦ ᐱᓕᐅᑦᔨᔨᓐᓄᑦ (ᐃᓚᒌᑦ Eastern Door and the North, 

“Team EDN”) 

 

ᐱᓕᐅᑦᔨᖃᑕᐅᔪᕕᓃᒃ ᑳᓂ ᐃᑦᑐᑲᓪᓚᒃ ᐊᒻᒪᓗ ᑦᔮᑭᓖᓐ ᑐᓗᒐᒃ. ᑦᔨᐊᓐ ᐱᐊᕐᓃ, ᓯᕿᓂᕐᒥ ᐃᓕᓐᓂᐊᑎᑦᓯᔨ 

ᒪᓕᑦᑎᕕᓂᒋᔭᐅᔪᖅ. ᐱᓇᓱᐊᕈᓯᐅᑉ ᐃᓗᐊᓂ ᐱᓕᐅᑦᔨᑏᒃ ᓯᑕᒪᓂᑦ ᐃᓚᐅᔪᕕᓃᑦ, ᒪᕐᕈᕕᑦᓱᑎᒃ 

ᐱᖕᖑᐊᕕᖓᓂ. ᐱᐊᕐᓃ, ᐊᑦᔨᓕᐅᕆᔨᓪᓚᕆᒃ ᑕᑯᓐᓇᕋᑦᓴᓕᐅᕐᑐᕕᓂᖅ ᐃᓕᔭᐅᒪᔪᖅ ᑫᐋᔩ ᐱᑐᕝᕕᖓᓂ 

ᖃᕆᑕᐅᔭᑎᒍᑦ.  

 

ᑖᒻ ᕕᓕᑉ, ᓱᖃᑦᓯᑎᑦᓯᓂᕐᒥᒃ ᑐᑭᒧᐊᕐᑎᓯᔨ, ᐃᓚᐅᖃᑕᐅᔪᕕᓂᖅ ᐱᖕᖑᐊᓂᕐᓄᑦ ᐱᕕᑦᓴᐅᒐᔭᕐᑐᓂᒃ 

ᖃᐅᔨᓴᕐᓂᖃᕐᓱᓂ ᐃᓄᓐᓄᑦ ᐱᓕᐅᑦᔨᑎᓄᑦ ᐊᒻᒪᓗ ᐱᒋᐅᕐᓭᔨᓐᓄᑦ ᓯᕗᓂᕐᒥ. ᑭᖑᓂᐊᒍᑦ ᐱᖕᖑᐊᓂᑦᓭᑦ 

ᑳᓪᑯᕆᒦᓛᕐᑐᑦ, ᐋᓪᐴᑕ, 2027.  

 

ᓱᖃᑦᓯᑎᑦᓯᓂᕐᒥᒃ ᐱᓇᓱᕝᕕᒃ ᐱᓇᓱᐊᖃᑎᖃᓛᕐᑐᖅ ᓯᕗᓪᓕᒥ ᐃᓅᓯᒪᔪᓂᒃ ᑯᐯᒃᒥ ᓛᐸᑐᐊᒥᓪᓗ ᐃᓄᓕᕆᔨᓂᒃ 

ᑐᑭᒧᐊᕐᑎᓯᔩᑦ ᑮᓇᐅᔭᖃᕐᑎᓯᓂᕐᒧᑦ ᐱᓕᐅᑦᔨᑏᑦ ᐃᓚᐅᖁᓪᓗᒋᑦ ᐆᑦᑐᕋᕐᓂᓄᑦ (2025-2026) ᐊᒻᒪᓗ 

ᓴᐳᒻᒥᓗᒋᑦ ᐃᓄᐃᑦ ᐃᓚᐅᒍᒪᓂᖃᑐᐃᓐᓇᕆᐊᓖᑦ ᐱᒋᐅᕐᓭᔨᐅᓂᕐᒧᑦ ᐱᖕᖑᐊᓂᕐᓂ. ᐱᕕᑦᓴᓕᑦᓯᐊᕌᓗᒃ 

ᐱᓕᐅᑦᔨᑎᓄᑦ, ᐱᒋᐅᕐᓭᔨᓄᑦ, ᐃᑲᔪᕐᑎᓄᑦ ᐊᒻᒪᓗ ᐃᓕᒌᓂ ᐊᐅᓚᑦᓯᔨᓂᑦ ᐱᖕᖑᐊᑎᓂ EDN. 

ᑮᓇᐅᔭᖃᕐᑎᑕᐅᓂᕐᒧᑦ ᐊᖏᖃᑎᒌᒍᑎ - ᐃᓕᓐᓂᐊᓂᕐᒥᒃ ᒥᓂᔅᑕᖃᕐᕕᒃ 

ᐃᓕᒋᔭᐅᔪᑦ ᐊᓪᓚᖁᑏᑦ: 2021-2024 ᓄᓇᓕᒻᒥ ᐊᒻᒪᓗ ᓄᓇᓕᓕᒫᓂ ᑎᒥᒧᑦ ᓱᖃᑦᓯᐅᑏᑦ, ᓂᒪᓐᓂᑯᑦ 

ᓱᖃᑦᓯᑎᑕᐅᓃᑦ, ᐱᖕᖑᐊᓃᑦ ᐊᒻᒪᓗ ᓯᓚᒥ ᐱᖕᖑᐊᓃᑦ (PAFILR) ᑮᓇᐅᔭᖃᕐᑎᓯᕕᖓ. ᒪᓕᑦᓱᒋᑦ  

ᓇᓗᓀᕐᑕᐅᓯᒪᔪᑦ PAFILR ᐊᑖᒍᑦ ᐅᓄᕐᓂᐹᖃᕐᑎᓗᒍ $10,000 ᑐᓂᕐᕈᑎᐅᕗᑦ ᐱᓇᓱᐊᕐᑕᐅᔪᑦᓴᓄᑦ ᐊᑐᓂ. 

ᓯᕗᓪᓕᐹᒥ ᑮᓇᐅᔦᑦ ᑐᕌᖓᔪᑦ ᐱᓇᓱᐊᕋᑦᓴᓄᑦ ᐊᖏᕈᑎᐅᓯᒪᔪᑦ ᐃᓕᓐᓂᐊᓂᒥᒃ ᒥᓕᔅᑕᖃᕐᕕᒧᑦ ᐊᒻᒪᓗ 

ᐅᓄᕐᓂᓕᒃ $89,341 ᑐᓂᔭᐅᔪᕕᓂᖅ ᑫᐋᔩᒃᑯᓄᑦ. ᑮᓇᐅᔦᑦ ᐱᓇᓱᐊᕐᑕᐅᔪᑦ ᓄᓇᓕᓐᓄᑦ ᐃᓕᓐᓂᐊᕕᓐᓄᓗ 

ᑐᓂᕐᕈᑎᐅᓛᕐᓱᑎᒃ. 

 

ᑐᖓᓕᐊ ᑮᓇᐅᔦᑦ ᑐᕌᖓᔪᑦ ᑮᓇᐅᔭᖃᕐᑎᑕᐅᓂᕐᒧᑦ ᐃᓕᒐᓱᐊᕈᑏᑦ ᐊᑐᐃᓐᓇᕈᕐᑎᑕᐅᔪᑦ ᑫᐋᔩ 

ᓱᖃᑦᓯᑎᑦᓯᓂᕐᒧᑦ ᐱᓇᓱᕝᕕᖓᓄᑦ ᐊᒻᒪᓗ ᐊᐅᓚᑎᑕᐅᓛᕐᓱᑎᒃ ᐃᓕᓐᓂᐊᓂᒥᒃ ᒥᓂᔅᑕᖃᕐᕕᖓᓄᑦ 

ᐊᖏᕐᑕᐅᒐᓱᐊᖁᓪᓗᒋᑦ ᑕᕐᕋᒥ ᓄᓇᓖᑦ (ᓱᖃᑦᓯᑎᑦᓯᓂᕐᒥᒃ ᐱᓇᓱᕝᕖᑦ) ᐅᕝᕙᓘᓐᓃᑦ ᐃᓕᓐᓂᐊᕖᑦ ᐊᒻᒪᓗ 

ᐱᓇᓱᕝᕕᐅᕖᑦ, ᓇᓗᓀᕐᓯᓴᑐᐊᕐᐸᑕ ᑭᖕᖒᒪᒋᔭᒥᓂᒃ ᒪᓕᑦᑕᐅᖁᔭᐅᔪᑦ ᒪᓕᓪᓗᒋᑦ ᓇᓗᓀᕐᑕᐅᓯᒪᔪᑦ 

ᒥᓂᔅᑕᐅᕕᒃᑯᓄᑦ - ᐆᑦᑑᑎᒋᓗᒍ ᑐᑭᓯᓇᕐᑎᓯᓂᖅ ᑎᒥᒧᑦ ᓱᖃᑦᓯᐅᑎᒥᒃ ᐅᕝᕙᓘᓐᓃᑦ ᐱᖕᖑᐊᓂᕐᒥᒃ, 

ᐊᑯᓃᕐᓂᖓᓂᒃ, ᖃᓄᓪᓗᐊᑎᒌᓐᓂᖓᓂᑦ ᐊᒻᒪᓗ ᐃᓱᓕᓐᓂᓴᖓᓂᑦ 

 

  

 

ᓄᓇᓕᓐᓂ ᓱᖃᑦᓯᑎᑦᓯᕖᑦ ᑕᕐᕋᒥ ᓄᓇᓕᓐᓂ   

 

ᓄᓇᕕᒻᒥ ᐅᐱᕐᖔᒥ ᓱᖃᑦᓯᑎᑦᓯᓂᕐᒧᑦ ᑮᓇᐅᔭᖃᕐᑎᓯᒍᑏᑦ   

ᑕᓪᓕᒣᑦ (5) ᓄᓇᓖᑦ ᐃᓕᒐᓱᐊᕐᓯᒪᔪᑦ ᑮᓇᐅᔭᖃᕐᑎᑕᐅᒍᒪᓂᕐᒥᓄᑦ. ᑰᑦᔪᐊᕌᐱᒃ, ᐳᕕᕐᓂᑐᖅ, ᓴᓪᓗᐃᑦ, 

ᑲᖏᕐᓱᔪᐊᖅ, ᑰᑦᔪᐊᖅ. ᐊᑐᓂ ᑕᕐᕋᒥ ᓄᓇᓖᑦ ᑐᓂᔭᐅᓛᕐᑐᑦ ᐅᓄᕐᓂᓕᒻᒥᒃ $14,000.  

LRC ᐱᒋᐅᕐᓴᑎᑕᐅᓂᖏᑦ 

LRC ᑲᑎᒪᓂᒃᑯᑦ ᐱᒋᐅᕐᓴᑎᑕᐅᓃᑦ ᐅᓪᓗᖃᕐᑎᑕᐅᓯᒪᔪᑦ ᔪᓓ 4-7, 2023. ᓄᓇᓖᑦ ᑰᑦᔪᐊᕌᐱᒃ, ᐅᒥᐅᔭᖅ, 

ᐳᕕᕐᓂᑐᖅ, ᓴᓪᓗᐃᑦ, ᑲᖏᕐᓱᔪᐊᖅ, ᑕᓯᐅᔭᖅ ᐃᓚᐅᒋᐊᖃᕐᓯᒪᔪᑦ ᐱᔪᓐᓇᐅᑎᑖᒐᓱᐊᕐᓂᒧᑦ ᐱᕕᑦᓴᖃᕐᑎᑕᐅᓂᕐᒧᑦ. 

ᐱᒋᐅᕐᓴᑎᑕᐅᓂᑦᓭᑦ ᓯᕗᓂᕐᒥ ᑕᕐᕋᒥ ᓄᓇᓕᓐᓂ ᑲᔪᓯᐅᑦᔭᐅᓛᕐᑐᑦ ᖃᐅᔨᓴᕐᑕᐅᓗᑎᒃ ᐊᒻᒪᓗ ᐱᓇᓱᕝᕕᐅᑉ 

ᑐᕌᒐᕆᓛᕐᓱᓂᒋ. 

ᒫᓐᓇ LRC’s ᓄᓇᕕᒻᒥ  

1. ᑰᑦᔪᐊᕌᐱᒃ – ᒥᓂ ᐃᑦᑐᓵᑦ  

2. ᐅᒥᐅᔭᖅ – ᐱᑕ ᓇᐹᕐᑐᒃ  

3. ᐃᓄᑦᔪᐊᒃ – ᐋᓗᐸ ᐃᐳ  

4. ᐳᕕᕐᓂᑐᖅ – ᕕᓕᑉ ᐳᑐᒍ ᑐᑲᓚᒃ  

5. ᐊᑯᓕᕕᒃ – ᐱᓇᓱᑦᑐᖃᖕᖏᑐᖅ  

6. ᐃᕗᔨᕕᒃ – ᐸᐅᓚ ᐊᖏᔫ 

7. ᓴᓪᓗᐃᑦ – ᒫᒃ ᔫᓕᐅᓯ  

8. ᑲᖏᕐᓱᔪᐊᖅ – ᓘᓯ ᑲᑦᔪᓕᒃ 

9. ᖁᐊᕐᑕᖅ – ᒫᓂᑲ ᑕᕐᕿᐊᐱᒃ 

10. ᑲᖏᕐᓱᒃ – ᐱᓇᓱᑦᑐᖃᖕᖏᑐᖅ 

11. ᐊᐅᐸᓗᒃ – ᐱᓇᓱᑦᑐᖃᖕᖏᑐᖅ 

12. ᑕᓯᐅᔭᖅ – ᐱᓇᓱᑦᑐᖃᖕᖏᑐᖅ  

13. ᑰᑦᔪᐊᖅ – ᒣ ᓂᖏᐅᕈᕕᒃ 

14. ᑲᖏᕐᓱᐊᓗᑦᔪᐊᖅ – ᒪᕇᓇ ᐃᑦᑐᒃ  

ᐱᓇᓱᕝᕕᒥ ᐱᓇᓱᑦᑏᑦ  

 

ᐱᓇᓱᑦᑏᑦ ᐊᑎᖏᑦ ᐃᓂᖓ ᐅᖄᓚᐅᑎᖓ ᐊᓪᓚᕕᐅᕕᖓ ᓄᓇᓕᖓ 

ᑖᒥ ᕕᓕᑉ  ᑐᑭᒧᐊᕐᑎᓯᔨ 819-964-2961 ᓂᕐᓂᓗᒍ 

2318 

tphillips@krg.ca ᑰᑦᔪᐊᖅ 

ᐄᒪ ᑫᓐ ᑲᔪᓯᒃᑫᔨ 819-964-2961 ᓂᕐᓂᓗᒍ 

2492 

ecain@krg.ca ᑰᑦᔪᐊᖅ 

ᐁᓴ ᐸᑮᕐ  RTADA 819-964-2961 ᓂᕐᓂᓗᒍ 

2403 

abakir@krg.ca ᑰᑦᔪᐊᖅ 

ᕃᔭᓐ ᐊᕐᓇᑑᑲᓗᒃ RTADA 819-929-3067 rangatookalook@krg.ca ᑰᑦᔪᐊᕌᐱᒃ 

ᑯᕆᔅ ᒫᑎᓐ RTADA 819-929-3067  cmartin@krg.ca ᑰᑦᔪᐊᕌᐱᒃ 

ᕕᓕᑉ ᓯᐊᓴᓐ  AWG Coordinator n/a pchiasson@krg.ca ᑰᑦᔪᐊᖅ 

ᐱᓇᓱᑦᑐᖃᖕᖏᑐᖅ  RTADA n/a n/a ᑰᑦᔪᐊᖅ 

ᓱᖃᑦᓯᑎᑦᓯᓂᕐᒧᑦ ᐊᓪᓚᕖᑦ:  

ᑰᑦᔪᐊᖅ - ᐅᖄᓚᐅᑎᖓ: (819) 964-2961 / ᑰᑦᔪᐊᕌᐱᒃ - ᐅᖄᓚᐅᑎᖓ: (819) 929-3067 

RTADA: ᓱᖃᑦᓯᑎᑦᓯᓂᕐᒧᑦ ᐱᓪᓗᑯᒋᐊᓕᓕᕆᓂᕐᒧᑦ ᐃᑲᔪᕐᑕᐅᕕᒃ ᐊᒻᒪᓗ ᓱᖃᑦᓯᑎᑦᓯᓂᕐᒧᑦ ᖃᐅᔨᒪᔨ 
 


